
Invitasjon til å delta ein planprosess om førebyggande planar  

Statsforvalteren ønskjer i samarbeid med KORUS, RVTS, RKBU, NAPHA og KS å invitere 

kommunar som ønskjer å satse på å skape samanheng i sitt planverk på førebyggingsfeltet til å 

delta i ein planprosess våren 2023. Vi vil ha særleg merksemd på førebyggande arbeid retta mot 

barn, unge og foreldre.  

Implementering av nye tiltak, metodar og kompetanse er krevjande og langsiktig arbeid som krev 

gode planar, gode strukturar og ei leiing som evnar å halde oppe merksemda og innsatsen over 

tid. Vi frå Statsforvaltaren, kompetansemiljøa og KS ynskjer å gjere det vi kan for å understøtte 

kommunane i dette arbeidet. God og heilskapleg rådgiving i planprosessane er eit slikt grep.  

Bakgrunn 

Bakgrunnen for at vi no går saman om å invitere kommunane til ein planprosess, slik vi tidlegare 

har gjort kring dei ruspolitiske handlingsplanane, er oppvekstreforma (også omtala som 

barnevernreforma) og lovkravet om at kommunestyret skal vedta en plan for kommunens 

førebyggande arbeid jamfør barnevernlova § 3-1, endringane i velferdstenestelovgjevinga om 

samarbeid, samordning og barnekoordinator, jf. Lovendringar i 14 lovverk og resultata frå 

kartlegginga vi gjorde om status i det valdsførebyggande arbeidet i Vestland i november 2021.  

Lovendringane, reforma og kartlegginga tyder på at førebyggande arbeid er særleg aktuelt for 

mange kommunar no, og at dette er eit område som vi saman må halde merksemda på i fleire år 

framover.  

Både Statsforvaltaren, KS, kompetansemiljøa og Fylkeskommunen har i sitt mandat å gi råd og 

støtte til kommunane når dei ber om råd eller hjelp i sine planprosessar. Både for å utnytte våre 

ressursar godt, og for å gje mest mogleg heilskaplege og like råd trur me det kan være 

hensiktsmessig at både vi, og kommunane samlast og ser på heilskapen i dei førebyggande 

planane.  

 

 

 

 

 

 

 

 

 

 

https://lovdata.no/dokument/NL/lov/1992-07-17-100/KAPITTEL_3#%C2%A73-1
https://www.statsforvalteren.no/nn/vestland/barn-og-foreldre/barnevern/endringar-i-velferdstenestelovgjevinga-om-samarbeid-samordning-og-barnekoordinator/
https://www.statsforvalteren.no/nn/vestland/barn-og-foreldre/barnevernsreforma/fleire-kommunar-ma-bli-betre-pa-a-forebygge-vald-og-overgrep-mot-barn-og-unge/

Arena for erfaringsutveksling mellom kommunar, og høve til prosessarbeid om eigne planar 

Vi har også erfart at det kan være nyttig å skape nokre tverrfaglege arenaer for 

erfaringsutveksling, både på tvers av tenesteområde og på tvers av kommunegrenser, dette vil vi 

legge til rette for.  

Vi veit at mange kommunar er i gang med store prosessar for å kartlegge status i eigen 

kommune når det gjeld kva behov innbyggarane har og kva kompetanse og tiltak kommunen per 

i dag rår over i tenestene som møter barn, unge og foreldre. Fleire kommunar har avdekka at dei 

treng å utvide tiltaksvifta si for å kunne gje god og rett hjelp til barn, unge og foreldre når dei 

treng det.  

Mange kommunar treng ein langsiktig plan og større utviklingsprosessar for å møte dei krav og 

forventingar som ligg til kommunane. Skal me lukkast med intensjonen i reforma, må kvar 

kommune ha gode og verksame tiltak tilgjengeleg. Kommunane må også ha gode strukturar for å 

sikre samarbeid og koordinerte tenester når barn og foreldre treng hjelp frå fleire tenester 

samstundes.  

Nokre kommunar har tenestesamarbeid eller vertskommunesamarbeid, dette gjer at 

planprosessane kan bli særleg krevjande. Reforma aktualiserer samarbeid kring drift av 

hjelpetiltak og kompetansebygging på tvers av teneste- og kommunegrenser.  

Å lage gode og nyttige planar som bidreg til at kommunen på alle nivå arbeider i same retning 

mot felles mål, med felles strategiar er krevjande på fleire vis. Kommunane har stor friheit i 

korleis dei ynskjer å utforme sitt planverk, og på det førebyggande feltet kan ulike planar ha 

overlappande tema. Det førebyggande arbeidet vert omtala både i kommuneplanens 

samfunnsdel, i oppvekstplanar og i eigne temaplanar. Utfordringa er å lage gode og konkrete 

handlingsplanar med naudsynte tiltak som fører fram mot dei måla som er sett i planane, og at 

perspektiva og innsatsen er så langsiktig og intensiv som naudsynt for å lukkast med å integrere 

endringane i den ordinære drifta. Vi må anerkjenne at dette er arbeid som tek tid.   

Kommunane er forventa å ha planar for korleis dei skal arbeide for å førebygge omsorgssvikt, 

vald, seksuelle overgrep, sjølvmord, overdose, avhengigheit av alkohol og rusmiddel, 

åtferdsvanskar, fysiske og psykiske helsevanskar og for å ivareta og fremje den generelle 

folkehelsa. Dette er tema vi vil rette merksemd mot i planprosessen vi inviterer dykk til å delta i. 

Dei lange linjene 

Gode planar kan være særs viktige verktøy for å sikre at dei ulike aktørane arbeider strategisk og 

langsiktig mot enda betre og meir samanhengande tenester til barn, unge og foreldre. På ei anna 

sid kan planar like godt være heilt verdilause dokument, dersom ikkje dei planane er meint å leie 

ikkje har vore involvert i å lage dei, eller ikkje veit kva som står i planen, eller ikkje har naudsynte 

ressursar eller kunnskap til å følgje opp det som står i planen, jf. funna frå kartlegginga Kva er 

status i det valdsførebyggande arbeidet på barn og ungefeltet i Vestland? 

 

Uforpliktande digitalt informasjonsmøte 

Vi inviterer alle interesserte til eit uforpliktande digitalt informasjonsmøte den:  

5. desember 2022, frå kl. 10.00 – 12.00 på Teams Les meir om møte og meld deg på her:  

Påmelding til uforpliktande informasjonsmøte om tilbodet til å delta i planprosessen 

Alle som har interesse for å høyre meir om dette tilbodet er velkomne til å delta.  

Vi oppmodar kommunaldirektørar, kommunalsjefar, tenesteleiarar med ansvar for tenester til 

barn, unge og foreldre, de som har ansvar for å koordinere arbeidet med dei planane som er 

nemnt i dette dokumentet og tilsette i kommunens planavdeling til å melde dykk på 

informasjonsmøtet. I møte vil vi gje informasjon om kva de kan forvente om de melder dykk på 

dette tilbodet, og det vert anledning til å stille spørsmål.    

 

Praktisk 

Vi håpar at deltaking på samlingane i planprosessen blir gratis for kommunane, men vi må ta eit 

forbehald om at vi ikkje har full oversikt over kva midlar vi har til disposisjon for 2023 enda. 

Kommunane må sjølv berekne å dekkje eigne reiseutgifter i samband med dei to fysiske 

samlingane. Dei fysiske samlingane vert lunsj til lunsj. Kvar kommune kan melde på inntil ti 

personar til dei fysiske arrangementa, og på dei digitale kan kommunane invitere med seg alle 

dei ynskjer.  

 

Målgruppe  

Dei som har ansvaret for å koordinere arbeidet med dei ulike førebyggande planane, 

nøkkelpersonar, planavdeling, kommunalsjefar og tenesteleiarar med ansvar for tenester til barn, 

unge og foreldre.  

 

  

 

 

 

https://www.statsforvalteren.no/contentassets/70fd89c5513f4fd6ab61c1f3c03ea44c/oppsummering-kartlegging-fra-november-2021.pdf
https://www.statsforvalteren.no/contentassets/70fd89c5513f4fd6ab61c1f3c03ea44c/oppsummering-kartlegging-fra-november-2021.pdf
https://www.statsforvalteren.no/nn/vestland/kurs-og-konferansar/2022/12/informasjonsmote-om-planprosess-for-forebyggande-planar-pa-barn--og-ungefeltet/

Vi planlegg to fysiske og to digitale samlingar våren 2023.  

Statsforvaltaren, NAPHA, Korus, RVTS, RKBU og KS vil være representert på samlingane, og 

tilgjengelege med plan- og fagkompetanse på ulike felt Vi vil òg svare på spørsmål, delta i 

diskusjonar og refleksjonar. Vi har også invitert Fylkeskommunen til å delta på samlingane.  

 

Tentativt innhald i planprosessen og tema for dei ulike samlingane: 

Under ser de litt om kva innhald vi ser føre oss i dei ulike samlingane. Dei som deltek vil få god 

anledning til å innverke på kva vi nyttar tida til på samlingane. Ein viktig del av samlingane blir 

erfaringsdeling mellom kommunane, og tid til å snakke saman internt med dei som deltek frå 

eigen kommune. 

Vi legg inn tentative datoar for samlingane, desse tidspunkta vert endeleg spikra etter 

informasjonsmøte den 5. desember, slik at me har rom for å justere om tidspunkt ikkje høver for 

fleire av dei interesserte kommunane.   

 

Samlingane Tidspunkt og sted Tema 

 

Fysisk samling  

 

25. – 26. januar 2023 i Bergen  

frå lunsj til lunsj 

• Rammer for kommunalt planarbeid 

• Kartlegging og analyse som grunnlag for 

videre planprosess 

 

Digital samling  15. mars 2023 på Teams 

kl. 9.00 – 15.00 

• Forankring  

• Involvering av relevante aktørar i 

planprosessen 

 

Digital samling 

 

26. april 2023 på Teams 

kl. 9.00 – 15.00 

• Forebyggande tiltak – kva verkar? 

• Tiltaksutvikling og kompetansebygging 

 

Fysisk samling  31. mai – 1. juni 2023 i Førde 

frå lunsj til lunsj 

 

• Handlingsdelen – frå planar til tiltak 

• Korleis skal vi nå måla om enda betre 

tenester?  

• Kva skal til for å lukkast med å skapa 

varige endringar i praksis? 

 

 

Vi legg òg opp til at kvar kommune kan reflektere saman kring eit førebudd tema mellom samlingane.   

Referanseliste 
 

Oversikt over relevante dokument og lenker som omhandlar lovkrav, rettleiing og forventingar til kva 

planar kommunane skal ha, bør ha og er råda til å ha.  

 

PLAN OG TEMA REFERANSE, LENKE OG RETTLEIARAR  

Kommuneplanens 
samfunnsdel 

Lovkrav: Plan- og bygningsloven §§ 11-1, 11-2 og 11-3  
Veileder om kommuneplanprosessen - samfunnsdelen og handlingsdelen 
Veileder om barn og-unges interesser i planlegging 

Plan for førebygging, jf. 
Barnevernloven § 3-1 

Lovkrav: Barnevernlova § 3-1 
Lenke til rettleiar: Saksbehandlingsrundskrivet.pdf (bufdir.no) s. 63-64 
Andre relevante lenkjer:   
Bufdir si nettside om oppvekst- og barnevernreforma 
Statsforvaltaren si nettside om oppvekst- og barnevernreforma 

Handlingsplan mot vald 
i nære relasjonar 

Regjeringens handlingsplan for å forebygge og bekjempe vold i nære relasjoner 2021-2024:  
Frihet fra vold 
Veileder for utvikling av kommunale handlingsplaner mot vold i nære relasjoner  
Retningslinjer for tidlig oppdagelse av utsatte barn og unge 

Handlingsplan mot 
sjølvmord 

Relevante lenkjer: Handlingsplan for forebygging av selvmord 2020-2025 
regjeringens-handlingsplan-for-forebygging-av-selvmord-2020-2025.pdf 

Alkohol- og ruspolitiske 
handlingsplanar 

Lovkrav: Alkoholloven §1-7d: https://lovdata.no/lov/1989-06-02-27/§1-7d 
Helsedirektoratets kommentar:  
§ 1-7d. Kommunal alkoholpolitisk handlingsplan - Helsedirektoratet 
Relevante lenkjer:  
Kommunen bør utarbeide en god alkoholpolitisk handlingsplan - Helsedirektoratet 
kommunetorget.no - Rusmiddelpolitisk handlingsplan 

 

 

 

 

 

 

 

 

 

 

 

 

 

 

 

 

Referanse: Veileder om kommuneplanprosessen - samfunnsdelen og handlingsplanen s. 6.  

https://lovdata.no/dokument/NL/lov/2008-06-27-71/KAPITTEL_2-4-2#%C2%A711-1
https://www.regjeringen.no/contentassets/493007ab4f9349a295a34982f77173ec/t-1492.pdf
https://www.regjeringen.no/contentassets/7690ae07c3174f10be67de617a8e60a5/no/pdfs/veileder-om-barn-og-unges-interesser-i-planlegging.pdf
https://lovdata.no/dokument/NL/lov/1992-07-17-100/KAPITTEL_3#%C2%A73-1
https://eur03.safelinks.protection.outlook.com/?url=https%3A%2F%2Fny.bufdir.no%2Fcontentassets%2Fed7a489b2fbf4c808e4637c037e51450%2Fsaksbehandlingsrundskrivet.pdf%3F_gl%3D1*9l5s07*_ga*MjA3NjQyNzMxOC4xNjYxNzg3OTM2*_ga_E0HBE1SMJD*MTY2MTc4NzkzNS4xLjAuMTY2MTc4NzkzNS4wLjAuMA..%26utm_campaign%3Dunspecified%26utm_medium%3Demail%26utm_source%3Dnyhetsbrev&data=05%7C01%7Cfmhobcf%40statsforvalteren.no%7Cc3bc297975674979568308da8a92a91a%7C8a6fa58e51534bfa9a8b573d985a4186%7C0%7C0%7C637974659766005878%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=joEGtDJZPTIx0Zm%2B2tm%2FGlpjTXixiSAsORkJMtFFW4A%3D&reserved=0
https://ny.bufdir.no/barnevernsreformen
https://www.statsforvalteren.no/vestland/barn-og-foreldre/barnevernsreforma/
https://www.regjeringen.no/contentassets/2dda3b36640d4dfbbbac11598a1dc792/209755-jd-frihetfravold-web.pdf
https://komplan.nkvts.no/
https://www.helsedirektoratet.no/retningslinjer/tidlig-oppdagelse-av-utsatte-barn-og-unge
https://www.regjeringen.no/contentassets/ef9cc6bd2e0842bf9ac722459503f44c/regjeringens-handlingsplan-for-forebygging-av-selvmord-2020-2025.pdf
https://lovdata.no/lov/1989-06-02-27/§1-7d
https://www.helsedirektoratet.no/rundskriv/alkoholloven/kapittel-1-alminnelige-bestemmelser/-1-7d.kommunal-alkoholpolitisk-handlingsplan
https://www.helsedirektoratet.no/faglige-rad/lokale-folkehelsetiltak-veiviser-for-kommunen/alkohol-lokalt-folkehelsearbeid/kommunen-bor-utarbeide-en-god-alkoholpolitisk-handlingsplan#fa83c190-1577-407c-90db-c9303ec4d614-praktisk
https://www.kommunetorget.no/Temaomrader/Rusmiddelpolitisk-handlingsplan/
https://www.regjeringen.no/contentassets/493007ab4f9349a295a34982f77173ec/t-1492.pdf

